Adnoddau Poced 2
1. Gweithgaredd adolygu ar ddechrau’r wers
Paratoi 
Os ydych chi eisiau defnyddio hwn bydd angen gwneud mwy o ffotocopïau er mwyn cael un i bob myfyriwr.  Mi fedrwch wneud eich copïau eich hun neu ffonio Popeth Cymraeg mewn da bryd i gael copïau wedi’u postio atoch. 
Dull
Y dysgwyr i weithio mewn parau i benderfynu ar yr atebion cywir, yna pawb yn cymharu i weld os ydynt  yn cytuno â’i gilydd.
Deialog
Gwnewch y ddeialog fel y byddech yn gwneud efo deialog o’r gwerslyfr.

2. Gêm fwrdd gwers 1 a 2
Adnoddau
Deis cyffredin
cownteri (mae’n bosib defnyddio darnau arian yn lle cownteri plastig)
Dull
Y dysgwyr i chwarae mewn parau efo un deis rhwng 2.
Mae’r dysgwyr yn rholio deis a’r person sydd â’r rhif uchaf sy’n cael cychwyn cyntaf.   Mae’n rholio’r deis ac yn mynd ymlaen y nifer o sgwariau a oedd ar y deis.  Cofiwch eu hatgoffa i gyfrif yn Gymraeg, os medrant, wrth symud ymlaen.  Yna mae’r dysgwr yn cyfieithu’r geiriau.
Mae dwy ffordd i chwarae’r gêm.  Y ffordd hawdd yw gwneud yr ochr Gymraeg a chyfieithu i’r Saesneg.  Y ffordd fwy heriol yw cyfieithu o Saesneg i Gymraeg .  Wrth gwrs maen nhw’n medru edrych ar yr ochr arall i weld a ydynt yn gywir.
Y person sy’n cyrraedd y pen gyntaf sy’n ennill, ond anogwch hwy i chwarae eto, neu ar yr ochr arall.

